1 TIMOTIY

Pol Minj Nind Ak
Timotiy Nup Tikak

Minim Nind Nigep

Timotiy mifimon nuk ak Liystra, Galesiya propens nimb. Nonim nuk ak Jiwda
nimb, nop ak Griyk nimb. Nuk bi paranj mindiy, Jiysis nup kisen nep chipgek,
Pol nup dand tangying, Jiysis minim tep ak angiiyingipiyr. Pol minj day nind
Timotiy nup tikak biy, minim yomb ar ominal nokom agpgak.

Minim bap angak ak, “Biynimb Jiwda yipund giy gok sek, Jiwda mer gok sek
kilrimey gipay ar ak, nimb yip ma ginimimb agngiy” tikak. Minim ar bap aggak
ak, bi Gor biynimb kond mindep gok dining, bi Gor nup gosimb niniy, biynimb
direp giningiy gok nep niniy dinimimb apgak.

Pen minim kisen angak ak, Timotiy nup, yergiy Gor nup bi wong gifiemb tep
ak mindiy, Gor biynimb nuk gok kuyip, kond mindeningamb minim ak aggak.

Minim Ar Keykey Mindip Rek:

Minim nind angak ak mindip, chapta 1:1-2.

Biynimb Gor apiyminay kuyip chiggyak gok sek, bi kuyip kond mindep gok
sek kuyip, minim aggak ak mindip, chapta 1:3-3:16.

Timotiy nup wopg minim ar ak, aggrep gak minim ak mindip, chapta
4:1-6:21.

1 1Yand Pol. Gor apiyminay chinup pisnep diy dand amningayr angiy
ninbun ominal ak nep, yip anger, Jiysis minim dand amemb ak mindpiyn.
2Timotiy. Yand nep angrep genik, Jiysis nup gosimb ningban ak; nip fii

yand apiyn. Bapiy Gor yip, Biyomb chin Jiysis Krays yip nip simb ninjiy,

kond mindrep ginimiyr.

Minim Yesek Apgnipgiy Ak Ma Dinimimb

3Yand Yipiyses mindiy, Masedoniya propens amning, nip kun okok
angay, biynimb Gor minim aspun angiy minim yesek apay gok kuyip

angenimin, minim kun ak kirginingiy angnik rek, tip ak aspiyn. 4Sosim
ar gunap apay gok sek, nusind nupis yes yerer giy tikey wip angiy apay
gok sek angey, kirginingiy. Minim kun gok angiy, penpen nep apay. Gor
biynimb dinimur minim ar ak angey, yomb ginimun ak pen; minim
kiyk apay kun gok niniy, Gor nup gosimb nipningiy ak ma mindip. 5Pen
biynimb gok suy-tep mindiy, Gor nup di mindmargiy yimb ay, mindrep
gembiyap yip tep gipkop. 6 Pen gunap kinjen tep ar kun ak kirgiy, minim
yikop okok ang amiy apiy gipay. 7Chin Gor low tiysa gok mindon apay ak
pen, minim apay gok, minim junj aspun ak angiy, nigrep ma gipay.
8Chin kun ak rek ma ginjun. Gor low minim nuk aggak ak, tep yimb
mindip ak pen; low minim nep angiy, minim nup gunap kirginingambun
ak, tep ma giningamb. 9Per low minim apun ak, biynimb mindrep gipay
gok kuyip ma apun; biynimb monmon gipay gok kuyip apun. Biynimb
mindrep ma giy, timey gipay, chip fiapay, nonim nop kiyk key pikaypay,
10biyn siy bi siy gipay, biynimb singil war) gipay, biynimb yesek angiy
akarn, yerer giying minim ninind yimb ak kirpay. 11 Minim nigind yimb
apiyn kun ak, Jiysis Krays minim tep ak. Gor Biyomb melik sek ak,
biynimb direp giyn angiy yip angek, minim tep kun ak angiirapiyn.

Gor Pol Nup Simb Ninak

12Biyomb chin Jiysis Krays, yip ninek wong nup ak gep rek ayek; wong
kun ak angay kond mindaknir gipiyn ak, nup tep apiyn. 13Nind mindrep
ma yimb giyingipiyn. Gor biynimb nup gok kuyip timey giy, Gor nup
angjiwiy giyingipiyn. Pen Gor nup ma nigiy, minim angak kifiin ak ma
niniy genik mey, yip simb nigiy dak. 14Kun ak yand bi tep mer ak pen,
biynimb nuk gok kuyip per gip rek, yip gos tep fiek, nup gosimb ninying,
biynimb gok kuyip wasemb aypiyn. Kun ak nup tep yimb aspiyn.

15Minim ninind yimb niniy, pisnep diningambun bap angning gispiyn.
Krays Jiysis biynimb man ar biy, tap siy tap timey gipay gok kuyip,
dining owak. Bi tap siy tap timey yomb yimb giyingip ak mey, yand nep.
16 Pen yip dining angak, “Bi tap siy tap timey yimb gip ak nup den mey,
angniggambay, Jiysis chinup kunep diningamb angiy, yip ker apey, kuyip
den, perper mindeningambay aggak.” 17Kun ak, Gor nuk Biyomb yimb;
miser) ma nigbun; ma kumniggamb; nuk nokom Gor nigind yimb ak, nup
perper nep yimb dand aranjun. Tep.

Timotiy Nup Minim Bap Apgak

18-19Niyand Timotiy. Nip minim bap angning gispiyn. Bi Gor minim
angep gok, nip angyak rek nep ginimin. Minim yip ak diy, mindrep giy,
Gor nup gosimb nipying, biynimb nup alemb alemb fiimbay gok kuyip,
angiirep ginimin. Biynimb gunap mindrep ma giy, Gor kuyip gos iimb
ak kirgiy, apyap pikpay. 20 Haymeniyas yip, Aleksanda yip kun ak rek

gerik angnik, “Kun gipiyr ak, chin yip jimiiy lotiw ma giningayr. Nirip
kirgon, Seytan kind ak mindiy, miker yimb gek, Gor nup agngjiwpiyr ak,
kirginimiyr rek ayip angnik.”

Lotiw Gep Miii Ar Ak

2 1Kun ak nen, Gor nup angninying, tep angying gi mindenjun. Nup
angninon; gapman biyomb gok, biynimb yikop gok mangiysek,

kond mindonimuy. 2Kond mindaknin, chin kapkap mindrep giy, Gor
nup gosimb ninying mindonjun. 3 Gor Biyomb chinup simb niniy dip ak;
4biynimb okok keykey mindpay rek den, gos tep ak nifyar angiy nigimb.

5Yenen: Gor nokom bap mindip. Pen bi nambnimb ak, kunep nokom
bap mindip. Gor piskind ak mindip, chin biynimb gok piskind ak
mindpun; bi nambnimb chin mey, Ninuk Jiysis Krays. Nuk biynimb
mangiysek di Nop yip jimiiy ayin angiy kumak. 6 Nind minim kun ak, ma
ninyingipay ak pen; biynimb ninyan angiy, Ninuk nup yokek apiy, chinup
nen kumek mey, miser nigbun. 7Nigind yimb apiyn. Ar kun ak, Gor nep
yip aggek, bi Jiysis minim dand amemb ak mindiy, biynimb mifimon
keykey okok kuyip angiirapiyn.

8Minim bap pen, bi gok mifimon okok mangiysek Gor nup chingrep
giy, miluk ma niniy, penpen ma angiy, Gor nup angninying mindeningiy.

9Pen minim bap, biyn gok kapkap mindrep giningiy. Mindrep gining,
junkas malikiy, chech tep, biys, tap gol diy giyak gok ma ayningiy; 10Gor
nup gosimb nigbun angiy, kapkap mindiy, biynimb gok kuyip direp
giningiy.

11Gor minim angningiy won ak, biyn gok kapkap mindiy, nigningiy.
12Yand biyn gok kuyip angen, tikjakiy bi gok kuyip kond mindiy, minim
ma angiimbay. Kiyk kapkap mindiy, minim apay ak nigbay. Gipiyn kun
ak, kinig ak aggning gispiyn. 13Gor Andam nup nind gay, kisen biynuk
Yiyp nup gayak. 14Pen Seytan minim tom gak ak, Andam ma dak; biynuk
nep minim yesek angak kun ak diy, tap siy tap timey gek, Andam kisen
gak. 15Pen biyn gok flapan tikying, Gor nup gosimb nipying, sun-tep
mindey amek, kuyip diniggamb.

Bi Gor Biynimb Nuk Kond Mindep Gok

1Biynimb Gor nup worg giy, biynimb nup gok kuyip kond

mindonjun angiy ninbay gok, gos tep yimb nigbay. 2Pen nimb bi
Gor biynimb nuk gok kuyip, kond mindeningiy gunap dun angiy, bi
yikop gok ma dinimimb; bi minim sayn gos nigrep giy, minim angiirep
giningiy rek gok niniy dinimimb. Bi minim sayn tep, tap timey ma giy,
fiing kilis kunay ma fiimbiy, biynimb okok wasemb ay, biyn kiyk nokom
diy, biynimb gunap niney tep gek, kuyip angjiwningiy rek ma aynimun,
bi gok niniy dinimimb.

3Pen bi kalrimey jiwpay gok, penpen apay gok, fiing kilis iimbiy sakiy
aypay gok, gur-maniy nep gos nifbay gok ma dinimimb. Bi tep mindrep
giningiy rek aynimun gok niniy dinimimb. 4Bi fiapan kiyk amyong gok
kuyip, kond mindrep gey, fiapan kiyk gok pen bapiy ninind angip angiy,
nindiningiy bi gok niniy dinimimb. 5Pen bi biyn napan kiyk key gok,
kond mindrep ma giningambay ak; Gor biynimb nuk gok kuyip, yergiy
kond mindrep giningambay?

6 Bi Gor nup kisen nep chingipay gok ma dinimimb. Bi kisen nep chingipay
kun gok, biyomb mindpun angiy, Gor nup kirgiy, apyap pikningiy rek ayip.
Seytan nind biyomb mindpiyn angiy, Gor nup kirgek, angyokak rek ak, kuyip
giniggamb. 7Bi dinimimb kun gok, biynimb Gor ker ma mindpay gok niriy, bi
tep angiy nigbay gok kuyip dinimimb. Yikop ak, Seytan gek, biynimb Gor nup
ma dipay gok kuyip angjiwey, apyap pikningiy rek ayip.

Bi Diykon Gok

8Nimb bi diykon don, biynimb kond mindeyar angiy, bi yikop gok
diy, wong kun ak ma angaynimimb. Biynimb niney mindrep giy, fing
kilis kunay ma fiimbiy, minim yesek ma angiy, maniy tap gok yand nep
diyn angiy gos ak ma nipiy, 9Gor minim ninind yimb ak, direp gipay gok
nep niniy dinimimb. 10Kun ak wong sikoy gunap angayem, yergiy rek
giningambay ak nigiy, aggem diykon wong ak giningiy.

11Pen biyn kiyk gok kunep, fiing kilis kugay ma fiimbiy, biynimb gunap
kuyip ma angjiwiy, minim yesek ma angiy; minim nigind yimb angiy, mindrep
giningiy. 12Pen bi diykon gok biyn nokom diy, biyn amyong kiyk gok kuyip,
angey mindrep giningiy. 13Bi diykon wong tep giningambay gok, biynimb
namb ak yimb tep ak diy, Jiysis Krays nup direp giying mindeningambay.

Biyomb Chin Gosimb Nigbun Ak Key Yimb Gip

14Kasek niningayn rek ayip angiy, nip minj tiksipiyn. 15Pen kasek ma
niningayn ak, minj biy niniy, chin Gor biynimb nuk yimb gok, biynimb
nuk gunap yip yergiy rek mindenjun angiy, ninrep giningamban. Chin
Gor biynimb nuk gok, jimiiiy korip sap kilis yimb rek mindon mey,
minim nigind yimb nuk ak, kurginimur) rek ma ayip.

16 Minim tep chin ninbun ak key yimb. Jiysis Krays Nop yip mindiy, bi
yimb ay miser) owak. Kun giy apek enjol gok nigyak. Gor Kawnan nuk
ak, biynimb gok kuyip angak, “Gor Ninuk wip afgak.” Minim tep nup
ak, mifimon okok angfiey amnaknir, nup gosimb ninyak. Nop nup dand
andkind minmon tep nuk biyor) amnak.

Biynimb Gor Minim Tep Ak Apgiiispun Apgiy, Minim Yesek Apay

4 1Gor Kawnan angak ak misen nigbun. Nin kisen ak awaknir, Gor
nup gosimb nigbun ak kirgiy, kichekiy malfiiluk nop kiyk Seytan

gos yesek fiimb ar ak, kisen giying angiiningambay. 2 Biynimb minim
yesek angfiimbay kun gok, nambin) ma gip. Minim yesek nep ang dand
amiy, monmon yimb angiimbay. 3-4Kiyk apay: bi gok biyn ma diy, biyn
gok bi ma diy, tap kefimargiy gunap asikrep giningiy apay. Pen Gor nuk
asikep minim kun ak rek ma angak. Tap keimargiy gay, biynimb minim
yipul yimb nuk ak niniy, nup gosimb nigbay gok, di nup tep angying
fiinningambay. Yenen: tap nuk gayak gok mangiysek, tep anep gayak.
5Nup aggnigbun rek, minim nuk angip ak, tap kun gok sun nep mindip
ak mey, nimbying mindeningambun.

Biynimb Gok Kuyip Apgiirep Ginimin

6 Minim kun ak, mam ay gok kuyip agpgiiirep giningamban ak mey; Gor
minim tep angiey, Jiysis nup gosimb nignak min tep ak direp giying,
Krays Jiysis bi minim aggfiemb, tep bap mindeningamban. 7Pen minim
yikop, Gor nup angjiwpay gok, ma ang amiy apiy ginimin. Gor nup nep
gosimb ninmindenimin. 8 Biynimb eksays yikop gipay gok, kilis gunap
dipay ak pen; biynimb Gor nup chiggun angiy tapin gey amimb gok,
mifiy mindrep giy, kisen mindrep giy giniggambay. 9Minim nipind kun
ak, nigrep yimb ginjun. 10Gor gek, mindrep giningambun gos ak niniy
mey, kilisrimey yimb giy nep gon amimb. Nuk bi gin yimb, biynimb
mifimon keykey mindpay rek, diyn angiy nigaknin, biynimb nup gosimb
ninbay gok, mangiysek di nuk yip jimiiy ayip.

11 Minim aspiyn biy, biynimb Gor ker mindpay gok angfienimin
ningningiy. 12Biynimb gunap, nip bi paranj afgiy, minim nip kirginingiy
rek ayip ak, nigrep ginimin. Pen mindrep giy nep gey amek, biynimb Gor
nup chingipay gok; nup gosimb ninban rek, minim tep apan rek, biynimb
wasemb aypan rek, mindrep gipan rek nigiy; kuyip tep gek kunep giningiy.

13Niniggayn ak pen, yip kond mindpan fiin biy, Gor biynimb nuk
gok kuyip, Baybol buk minim ak riyt giying, junj ak aggnirep giying
mindenimin.

14 Gor nup wong gining genak fiin ak, biyomb gok Gor nup angninning,
flin jun ar nip ak ay, Gor nip kond mindaknin, biynimb gok kuyip
angiirep giningamban agpgyak. Bi Gor minim angep gok kunep, kun
ak rek aggyak. Kun ak, Gor nip gos tep fiimb rek, sakiy ma ginimin;
minim nup ak monmon agngfiinimin. 15Wong nup kun ak, girep genimin,
biynimb gok nigey tep gek, minim nip ak diningambay. 16 Gor angip rek
giying, minim nigind nup ak, aggiirep giying gey amek mey, nak sek,
biynimb aggfiimban gok sek Gor yip, mindrep giniggambim.

Biynimb Gok Kuyip Gos Winjikning, Nigchikiy Ma Aggnimin

5 1Bi nop day gok kuyip, ma ang ginimin; nap nak key ak rek,
angiirep ginimin. Bi paranj gok kuyip, ma ang ginimin; namam nak

key ak rek, angiirep ginimin. 2Biyn gok, nanim sikop kuyip, angiirep
gipan rek angfiinimin. Biyn pifi gok, nanay nak key gok yip, mindrep giy
angfiimban rek, aggninimin.

Biyn Yandiw Gok Kuyip Minim Agpgak

3Biyn yandiw napan ma mindip gok kuyip, kond mindrep ginimin.
4Pen fiapan kiyk gunap mindeningiy, kuyip aggenimin, Gor nup gosimb
ninbay rek, nonim akar), nupis sikop, kuyip yimangiyak rek, pen kond
mindrep giningiy. Kun geniggambay mey, Gor nup tep giningamb.

5Biyn yandiw key asiy yimb mindpay gok, Gor chinup kond
mindeningamb angiy, pumbnamb kisyimken nup angninying nep
mindpay. 6 Pen biyn yandiw mifimin girapay gok, kim mindpun angiy
ninbay ak pen, kumiy kurginingiy rek mindip. 7Minim kun biy, biynimb
gok kuyip angey, biyn yandiw kiyk gok, kond mindey mey, biynimb
gunap, kuyip nigchikiy ma angningambay.

8Pen biynimb an, biynimb kiyk key yimb gok, direp ma giy, pen
biynimb kiyk kifii) nokom gok, mangiysek direp ma gipay ak, Gor nup
gosimb ak sakiy giy, mindrep ma giy mey, kun gipay. Biynimb Gor nup
gosimb ma nigbay gok, timey yimb gipay kun ak rek, ma gipay.

9Pen biyn yandiw gunap angningiy, “Yimb chinup ak, biyn yandiw Gor
nup wong gipay gok yip tikem, Gor wong ginuknir, chinup tap fiinemb tap
gok, fiinimimb angeningiy,” nigrep giy dinimimb. Biyn kun gok dining,
biyn tokiy bi nokom dey, kumyak gok nep dinimimb. 10Pen biyn mifi tep ar
ak nep giy, napan wasemb ay, biynimb okok nimb gok direp giy, biynimb
Gor ker mindpay gok kuyip direp giy, biynimb kosyam mindiy, gospar ay
mindpay gok kuyip, direp giy gipay gok nep dinimimb. 11Biyn tokiy ma
aypay gunap, Gor wong ak giningambun aggniggambay ak pen; mind
dand amiy, bi kisen dun angiy, Krays nup wong ak yiruk nipiy, bi kisenimb
diningambay. 12Minim kiyk key nind angayak gok, timbrikningambay
ak, tep ma giningamb. 13Pen biyn yandiw tokiy ma aypay gok, wong kun
ak gining, yikop korip korip girangiy, biynimb gunap angjiwying, minim
yesek kun gipay kun gipay angying, gi mindeniggambay. 14Kun ak yand
apiyn, “Biyn yandiw tokiy ma aypay gok wong kun ak ma angaynimimb
apiyn.” Kiyk pen, bi kisenimb diy, fiapan tikiy, korip kiyk key wong giy,
mindrep giningambay. Mindrep giningambay kun ak, biynimb Gor nup
miluk ninbay gok, kuyip angjiwningiy rek ma ayniggamb. 15Pen biyn
yandiw gunap, Gor nup kirgiy, Seytan nup kisen gipay.

16 Minim bap, biyn Gor ker mindpay gok, biyn yandiw kiyk key
mindonimun, kiyk key kond mindeningiy. Kun gey mey, biynimb
Gor ker gok jimiiiy, biyn yandiw key asiy yimb mindpay gok, kond
mindeningambay. Yikop ak, biyn yandiw kunay mindey, kosyam yimb
kond mindeningambay.

Biyomb Gor Nup Wopg Gipay Gok

17Biynimb gok kuyip angenimin, bi Gor nup worng gipay gok kuyip, ma
kirginingiy. Gor minim angiirep gipay akarn, Gor wong yerip gunap girep
gipay gok, pey kuyip ak nirep giningiy.

18 Baybol buk tikiy angyak:

“Nimb kanj makaw ponind apiy, lays chinup gok tawsimb jakey,
mangiy gok key ay, cheng gok key ay garn angiy; ar kun ak gining,
kanj lays chinup gok nigningambay angiy, meng mingan kuyip
ak, ma tiwniggrimbiknimimb; worng gipay rek, gunap figning
fiinningiy angyak.”

Pen minim bap angyak:
“Bi wong gipay gok, pey iemb angyak.”

19Bi nokom bap nep, apiy angningamb, “Bi Gor nup wogg gip ak, kun
kun giy timey gip angonimun” ma nignimin. Biynimb ominal akarn,
ominal nokom rek niniy ap angeningiy, ninind apay rek ayip angiy,
nignimimb. 20Pen bi Gor wong gipay gunap, tap siy diy tap timey
geningiy, biynimb lotiw opay rek, mangiysek nigmindyaknin, kuyip
ang ginimin. Kun geniggamban, gunap niniy nawil diy, kunep ma
giningambay.

21Pen bi yand gok, timey ma gipay; bi kiyk gok nep gipay angiy, ma
angnimin. Minim mindonimurn, kifiin ak nigrep giy nep angfinimin. Nip
minim kun biy, yikop ma aspiyn; Jiysis ak, Gor ak, enjol sug-tep nuk gok
sek ninmindyaknin aspiyn.

22Pen bi Gor wong gep kisenimb gok dining, nigrep giy nep dinimin.

Biynimb gunap timey geningiy, nand yip ma giy, sun-tep nep
mindenimin.

23Pen nip tap minek minek giy, kongiy siwip ak, fiing nep ma
fiipnimin, fiing wayn siskoy gunap sek nignimin.

24Bi gunap mindrep ma gipay ak, kasek nigbun; pen gunap mindrep
ma gipay ak, ma nigbun. Kiyk gipay ak, ang amiy apiy giyaknin,
ninningambun. 25Bi mindrep giy, biynimb kond mindrep giy gipay gok
kunep, gunap nep ninbun. Pen mindrep gipay rek minim ak, weygiy
mindonimur rek ma ayip.

Bi Wong Yikop Gifiemb Gok

1Biynimb Gor ker kalambis wong rek gipay gok kuyip angenimin,

biyomb kuyip taw dand wiyak gok direp giningiy. Pen mindrep
ma geningambay, biynimb gunap niniy, Gor nup agpgjiwiy, minim tep
anghimbun ak, aggjiwiy giningambay. 2Pen biynimb Gor nup gosimb
nigbay gok, bi Gor nup gosimb nigbay gunap kuyip, kalambis wong rek
gifiiying, mam chin key gok yenen wong gifiispun argiy, ma angningiy;

mam tep chin Gor nup gosimb nigbay gok kondsipun angiy, wong kuyip
ak gifiirep giningiy.
Tap Kupay Dun Angiy Gos Nigbay

Minim tiksipiyn biy, biynimb gok kuyip angnirep ginimin. 3 Biynimb
Biyomb chin Jiysis Krays minim angak ak sek, Gor minim per anghimbun
ak sek kirgiy, minim key gunap angiimbay gok, 4chin nep biynimb yomb
mindpun angiy, sakiy ay gos ma mindek, kun gipay. Kun ak biynimb
gunap kuyip gos timey niniy, penpen ang amiy apiy giy, miluk yapek,
penpen angjiwpay. 5 Tap siy tap timey gi dand amiy, sakiy ayek, lotiw
minim ak penpen yimb apay. Pen Gor minim ak aggiy, gur-maniy tap gok
di nan-giy, mindrep giningambun apay.

6 Pen nimb mindrep ginjun angiy, Gor angip rek giy mey, kapkap nuk yip
mindrep giningambim. 7 Amiy sikop chinup tikyak fiin ak, tap gunap dand
ma winuk: pen kumningambun fiin ak, tap gunap dand ma amningambun.
8Kun ak chech tap fiiemb chin gunap mindonimur, tap chin rek mey sikoy
ak angjun. 9Pen biynimb tap kupay dun angiy gos nigbay gok sakiy ayek,
monmon gey amek, kimin tap fiigning apiy gon diy, yiwur yomb dipay rek
ak kuyip giningamb. 10Biynimb maniy tap gok gosimb nifbay gok, tap siy
tap timey ar keykey gipay. Gunap gos kun ak niriy, Gor nup gos ak kirgiy,
mindrep ma gey, kuyip key simb timey yimb gip.

Permindep Mifi Ar Ak Ma Kirginimin

11 Timotiy. Nand Gor binuk yimb ak, biynimb gunap gipay rek ma
ginimin; bi sun-tep nuk, nup gosimb ninjiy, biynimb wasemb ay, kapkap
mindpay rek bap minden angiy, ar kun ak nep gey amnimur). 12Kosyam
mindeningayn angiy gos ak ma ninnimin; Gor nip dining gek, biynimb kunay
nigmindyaknir), Gor nup chingipiyn angnak ak, nup ma kirginimin. Angip
rek, sakiy giy nep gey amek mey, perper mindeningamban. 13 Gor Biyomb gek
kim mindpun ak sek, Ninuk Jiysis Krays Ponsis Paylat nup, minim yipund giy
angak ak sek nigmindriknir, nip kilis giy aspiyn; 14 Gor minim tep ak, yipund
giy mindip rek nep ninningiy angiy, gey amek amek, kisen Biyomb chin Jiysis
Krays andkind winimun. 15 Jiysis andkind winiggamb fiin kun ak, Nop nuk
key angayak. Nuk Biyomb chin kun anep, bi tep yimb; biyomb yikop gok
kuyip, mangiysek kond mindip. 16 Pen nuk nokom kumnimur) rek ma mindip;
per yimb nep mindeningamb. Melik tep nuk ak, key yimb mindip; biynimb
gunap nup ma yimb ningbay; kifiin sinak amningiy rek ma ayip. Nuk Biyomb
key yimb ak, biynimb marngiysek yimb nup ak, perper dand araningiy. Tep.

Biynimb Krays Ker Tap Kupay Mindek Gok Kuyip Minim Apgak

17Biynimb gur-maniy tap kugay mindip gok kuyip angenimin, chin
nep biynimb key yimb mindpun aggiy, tap kasek kurgip kun gok gosimb

ma ninningiy; Biyomb biynimb kond minden, tap ma tikdek, mindrep
giningiy angip anup, gosimb ninningiy. 18 Kun ak, kuyip aggenimin, tap
kupay mindip rek, biynimb direp gun angiy, tap monmon niningiy. 19Kun
ak rek giy mey, mifily mindrep giy, fiin kisen ak apek, Gor yip perper
mindrep giningambay.

Wong Girep Ginimimb

20 Timotiy. Gor minim tep fiin ar nip ayak ak, direp ginimin. Minim
yesek kiyk nigrep giy aspun angiy, ang amiy apiy gipay gok, ma dinimin.
21Bijynimb gunap, minim yesek kiyk kun ak diying, Gor nup pisnep
kirpay.

Gor nimbip simb nigiy, kond mindonimung.

